
Annotatsiya: Zamonaviy stomatologiya rivojlanishiga qaramay, olinadigan
tish protezlariga muhtoj bemorlarni samarali protezlash dolzarb masala bo‘lib
qolmoqda. Protezlar muhim funksional va estetik ahamiyatga ega bo‘lsa-da, ular
shilliqg gavatga doimiy ta’sir ko‘rsatib, yallig‘lanish va patologik o‘zgarishlarga
olib kelishi mumkin. Shu sababli, protez bilan bog‘liq shilliq qavat kasalliklarini
davolashni takomillashtirish muhim ahamiyatga ega.

Kalit so’zlar: protez stomatiti, regeneratsiya, Qizilmiya ekstrakti,
epitelizatsiya tezligi.

Kirish: Og‘iz bo‘shlig‘i shilliq qavati jismoniy, termal va kimyoviy
ta’sirlarga chidamli hamda yuqori regeneratsiya xususiyatiga ega. Biroq, uning
himoya funksiyalariga qaramay, turli kasalliklar keng tarqalgan va ularni davolash
stomatologiyaning dolzarb muammolaridan biridir. Jahon sog‘ligni saqlash
tashkiloti ma’lumotlariga ko‘ra, o‘rta yoshdan oshgan aholining 90% dan ortig‘ida
og‘iz shilliq qavati va parodont kasalliklari uchraydi.

Asosiy qism: Tadqiqot Buxoro davlat tibbiyot institutida o‘tkazilib, 2024—
2025-yillarda olinadigan protezga muhtoj 149 nafar bemor tekshirildi. Bemorlar
uch guruhga (nazorat, an’anaviy va zamonaviy davolash) ajratilib, protezlashdan
oldin va keyin (1 hafta, 1 oy, 3 oy) baholandi. Klinik tekshiruvda giperemiya,
epitelizatsiya, noqulaylik va protez stomatiti aniqlanib, qo‘shimcha ravishda so‘lak

pH darajasi va laborator ko‘rsatkichlar o‘rganildi.

Protez stomatiti mexanik ta’sir va mikroflora buzilishi bilan bog‘liq
yallig‘lanish bo‘lib, tadqiqotda qizilmiya ekstrakti samarali natija ko‘rsatdi.
Davolash natijasida yallig‘lanish kamayib, epitelizatsiya tezlashdi va 1 oy ichida
shilliq gavat tiklanishi kuzatildi, pH ko‘rsatkichlari me’yorga yaqinlashdi.

An’anaviy usul bilan solishtirganda, zamonaviy davolash tezroq tiklanish,
kamroq noqulaylik va protezga yaxshiroq moslashuvni ta’minladi. Bu esa o‘simlik
ekstraktlarining protez stomatitini davolashda samarali ekanligini ko‘rsatadi.

Xulosa: Natijalar protezlash jarayonida shilliq gqavat holati yaxshilanishini
ko‘rsatdi: giperemiya, shish va og‘riq kamayib, protezga moslashuv oshdi. To‘g‘ri
protez tayyorlash va gigiyena muhim ahamiyatga ega. Qizilmiya ekstrakti
qo‘llanganda bemorlarning 78% ida og‘riq 0-3 gacha kamaydi, 14 kunda
yallig‘lanish pasaydi va 85% da to‘liq tiklanish kuzatildi. Streptococcus mutans va
Candida albicans 2,5-3 baravar kamaydi, 90% bemorlarda moslashuv yaxshilandi.

Natijalar Qizilmiya ekstraktining protez stomatitida samaradorligini tasdiglaydi.

